
Qilamik Tuhaqtitauyukhaq 

Uqausirmut Quviasuutiqarniq 2026 

Iqaluit, Nunavut (February 2, 2026) – Kavamatkut Nunavunmi quviahuutigijaat 

Uqausirmut Quviasuutiqarniq tamaani Iidjirurviani pidjutigijaat Nunarait Nunavummi, 

nauhimajut hamani Nunavunmi. 

Nauhimajut ilaujut Nunavunmi pitquhirmun. Ingilraanin, Inuit ihariagijait nauhimajut 

anakturnirmun. Uvani ukiumi Uqausirmut Quviasuutiqarniq quviahuutigijaat akhuurutait 

haffuma Nunarait Nunavummi Inuit iliquhiit, pitquhiit uqauhiillu. Niqinin ukuau pitquhikkut 

havautit hamunga qullirmik ikitirinirmun, Nunavunmi nauhimajut tunihijut niqikhanik 

anaktuqhimajut Inuktut. 

Uvani Taaqhivaliavia 2025, Havagvia Pitquhiliqijitkut aulapkaijut nauhimajunik 

qiniqhianirmik. Piksaliuqhimajut tujuutaujullu katitiqhimajut qiniqhiajunin atuqtaujut 

havagiangini nivingajukhat tapkua tujuqtauniaqtut Nunavunmun. 

Tamaani Iidjirurvia, Kavamatkut Nunavunmi havagviit akhuuqhaidjutiginiaqait aalakiit 

hulidjutit ukualu ikajuutit quviahuutigijaangani Nunarait Nunavummi imaa Inuktut. Uvani 

quviahuutigijaujut ilaujut tujuqtaujut malruk makpiraak – Nirijaaqtut ukualu 

Aanniarnirmun Havautigijaujut unalu Inuit Inirnikhat Ihumagijait ukualu Atuqtaujut 

nauhimajut Nunavunmi – pitquhikkut tainiinun akitaqutautit, qaritaujakkut titiraqhimajut, 

nivingajut mikhaanun nauhimajut Nunavunmi tuhaqtidjutinilu nuitihimajaini 

naunaijaqtaujut atuqtaujut Nunavunmi nauhimajut inmilu anginirhakkut ukunani Inuit 

pitquhiini ilituqhiinilu. 

Iqalungni, ilitarijaujut uqauhiinik havagvia katimapkainiaqtuq angmaumajumik 

katimapkaidjutinik. Tamaat Tallimiunmi Iidjirurviani, Iqalungmiut tungahuktitaujut 

talvungaulutik Aeroplex igluqpaanun, 1084 Mivvik Street, ilitaangini mikhaanun 

Nunavunmi nauhimajut, inmi ilitquhiitigut atungnirit, igadjutillu. Tamuajakhaqaniaqtuq. 

“Quviahuutigiblugu Inuktut pijaangini aulahimaaqnira atuqpalianirallu aalangajuq 

uqauhiq,” uqaqtuq Pitquhiliqijitkut Ministaa Brian Koonoo. “Inuktut akhut ilaujut 

ilitquhiptingnun pitquhiptingnunlu uvalu quviagijaa Inuit. Aghuuhajatka Nunavummiut, 

ukiuqaqtut tamaita, kinguani qanuriniit ukualuuniin uqadjaringnirmun aktilaangit, qailutik 

quviahuutigilugut una tatqirhiut uvaptingni.” 

Iliturittiarumaguvin mikhaanun hulidjutait ukua Uqausirmut Quviasuutiqarniq 2026, 

takulugu Kavamatkut Nunavunmi qaritaujaliqivia. 

